RULING DWAR IL-MINUTI TAS-SEDUTA NRU. 20
TAL-11 TA' AWISSU 1987

  MR SPEAKER (Onor. Jimmy Farrugia):  Onor. Membri, se nagħti ruling b'referenza għal dak li ntqal il-bieraħ fil-Kamra.

  B'referenza għar-ruling mitlub mill-Kap ta' l-Oppożizzjoni fis-seduta tat-12 ta' Awissu, 1987, dwar reġistrar fil-Minuti ta' l-assenza ta' l-Oppożizzjoni mis-seduti u l-voti li jittieħdu fil-Kamra, is-Sedja, filwaqt li tikkonferma r-ruling tagħha li tat fis-Seduta tal-11 ta' Awissu, 1987, dwar walk-out, tixtieq iżżid li billi l-voti jittieħdu fil-Kamra jew fil-Kumitat, m'hemm ebda mezz li juri l-vot ta' l-Oppożizzjoni meta ma tkunx preżenti minħabba walk-out li, nirrepeti, jitqiesu minn Parlamenti oħra bħala "unofficial proceedings of the House, and must not be entered anywhere".  Il-mod kif setgħet tiġi reġistrat x-xewqa ta' l-Oppożizzjoni, kien billi l-Oppożizzjoni nnifisha tibgħat Membru minn tagħha jattendi mingħajr ma jieħu parti fid-dibattiti, waqt li jittieħed il-vot, l-Onor. Membru jista' jesprimi l-approvazzjoni jew id-diżapprovazzjoni tiegħu li tkun tirrifletti l-fehma ta' l-Oppożizzjoni.  Dan hu l-uniku mezz possibbli u li fl-imgħoddi  ntuża għal dan il-għan.

